
PPBPI platform Pusat Kecemerlangan Universiti

PUSAT Pengajian Bahasa dan Pembangunan Insaniah (PPBPI), Universiti Malaysia Kelantan (UMK) boleh menjadi sebuah pusat
kecemerlangan bagi melahirkan graduan yang lebih berwibawa.

Timbalan Naib Canselor (TNC) (Akademik dan Antarabangsa), YBhg. Prof. Dr. Roselina binti Anmad Saufi berkata untuk mencapai matlamat
itu PPBPI perlu lebih menekankan kepada subjek-subjek kemahiran komunikasi bagi menjamin graduan UMK yang berkualiti dan
berketrampilan.

“Saya harap PPBPI dapat menjadi human incubator yang bukan sahaja berupaya menanam sikap dan nilai positif dalam kalangan pelajar
malah melatih mereka menjadi warga yang lebih peka kepada persekitaran dan hal ehwal semasa,” katanya.

Prof. Dr. Roselina berkata demikian semasa kunjungan pertamanya selaku TNC UMK, ke PPBPI di kampus Bachok pada Selasa lepas. Prof.
Dr. Roselina memulakan tugas sebagai TNC (AA) UMK pada Mei 2012.

Sehubungan itu beliau menggesa PPBPI merangka program-program outdoor untuk meningkatkan jatidiri pelajar dari semasa ke semasa.

Beliau bagaimanapun mengingatkan sebarang program yang dirangka perlu selari dengan halatuju universiti dan harus memberi
keutamaan untuk memberi khidmat dan pembangunan kepada masyarakat setempat.

Pada kunjungan itu Prof. Dr. Roselina, turut menggariskan pelbagai program jangka panjang yang sedang dirancang bagi memantapkan lagi
UMK sebagai universiti keusahawanan.

Sebelum itu, Pengarah PPBPI Prof. Dr Farok Zakaria menyampaikan taklimat, diikuti sesi soal jawab dan jamuan ringan. Hadir sama warga
PPBPI Kampus Jeli, Kampus Kota dan Bachok.

